
NAHIA SEIJAS GARZON:
“Geologia ikasteko 
beharrezkoa da landara atera 
eta arrokak ikustea” 10-11 or.

MALEN ATXA CORBELLA:
“Entzundako guztiak utzi du 
arrastoren bat sortzen dudan 
horretan” 18 or.

“Entzundako guztiak utzi du 
arrastoren bat sortzen dudan 

Parke eolikoen 
mehatxua

berriro airean

LAUDIO  4
Entseatzeko leku bat 

eskatu dute abesbatzek
Elkarte gehienak azarotik 
daude entseatu gabe, 
koronabirusaren aurkako 
neurri murriztaileak direla eta.

ARTZINIEGA 5
Bi langile kaleratu dituzte 

La Encina egoitzatik
Hauteskunde sindikalak 
egin ostean kaleratu dituzte 
beharginak, eta mobilizatzeari 
ekin diote.

EKONOMIA 7
Tubacexeko espedientea 

gertutik jarraitu du Iñaki 

San Andresek
Enpresa Batzordeko kideekin 
batera izan da negoziaketa 
prozesuaren bileretan.

KULTURA 15-17
Kepa Sojo zinema 

zuzendariak liburu berria 

plazaratu du
Eskandinaviako zinema du 
hizpide zuzendari laudioarrak 
bere azken lanean.

KIROLA 19-21
Euskaltel taldearekin 

lehiatzen ari da Gotzon 

Martin orozkoarra
Asturiaseko biratik bueltan, 
denboraldiko erronkei aurre 
egiteko prest da txirrindularia.

erreportajea

Testua Aimar
Gutierrez Bidarte

Gaztela eta Leongo Gobernuak 
Gorobel mendilerroan bi parke 
eoliko egiteko proiektua aurkeztu 
zuen iragan apirilaren 20an 
autonomia erkidegoko aldizkari 
o f i z i a l e a n .  B i  p r o i e k t u a k 
“enpresentzako lehian” daude orain, 
hau da, aerosorgailuak jartzeko 
interesa duten enpresek hilabeteko 
epea dute proiektuak aurkezteko. 
Behin proiektua aurkeztuta Gaztela  
eta Leongo administrazioaren esku 
dago ebazpena.

Mugaren bestaldean gertatzen 
denak, ordea, eragin zuzena dauka 
Aiaraldeko natur ingurunean. Pico 
del Fraile eta Llorengoz dira Gaztela 

Parke eolikoak 
berriz ere ate-joka

Gaztela eta Leongo gobernuak Gorobelen bi parke eoliko egitea aurreikusi du. Trantsizio 
ekologikoaren izenean dena al da zilegi? Zein da ordaindu beharreko prezioa?

Jesuriko parke eolikoaren aurkako martxa 2011an. Aiaraldea.eus

eta Leonek Gorobelen aurreikusi 
dituen parke eolikoen izenak. 
Lehenengoak, Pico del Fraile-k, 10 
aerosorgailu izango lituzke Angulo 
mendatetik hasita Carbonilla 
mendilerroan barrena, Artziniega 
gainean, hain zuzen.

Llorengoz parke eolikoan, 
Gaztela eta Leon eta Arabaren arteko 
muga jarraituz, 11 aerosorgailu 
aurreikusi dira, Tologorri, Mojon 
Alto eta Kobata inguruan.

Gaztela eta Leon eskudun
Burgoseko Merindadeetako 

Mahai Eolikoak piztu du alerta. 
B u r g o s e k o  i p a r r a l d e k o 
naturaguneen defentsa egitea eta 
parke eolikoen kalteez ohartaraztea 
dute helburu. 2000. urtean sortu 

zen, eta Espainiako Senatura 
gonbidatu zuten lehenengo herritar 
taldea izan zen, 2002. urtean. 
Aiaraldea Hedabidea bertako 
kideekin jarri da harremanetan 
Gorobelen eraiki nahi dituzten 
parke eolikoen nondik norakoak 
ezagutzeko. Kezka adierazi dute 
elkarteko kideek Gaztela eta Leongo 
gobernuaren eskuetan baitago bi 
proiektuen etorkizuna: “Gaztela 
eta Leongo administrazioa koladero 
b at  d a  h o r r e l a ko  p r o i e k t u 
txikitzaileei bide emateko, gure 
eskualdean dagoeneko ugariak 
dira adibideak”. Izan ere, 50 
m e g awat t  b a i n o  p o t e nt z i a 
handiagoko aerosorgailuak dituzten 
parke eolikoak Industria eta Energia 
Ministerioaren menpe daude. Aldiz, 

Gorobelen eraiki nahi dituzten 
parkeek potentzia baxuagoko 
aerosorgailuak izango dituzte, eta, 
ondorioz hain zorrotzak ez diren 
administrazio organoetatik igaro 
behar dira.

“Ingurumen-inpaktuaren 
txosten faltsuak eta informazio 
falta” horrelako proiektuen 
eguneroko ogia direla azaldu dute 
Merindadeetako  Mahai Eolikotik: 
“Gardentasun falta handia dago, 
udalek eta tokiko erakundeek ere 
ez dute informazio nahikorik 
normalean. Enpresarien neurrira 
egindako araudia da,  natur 
ingurunea suntsituz etekin 
ekonomikoa beste helbururik ez 
duena”.

Parke eolikoak herritarren 

bizkar eta inolako parte hartze 
prozesurik gabe egitea salatu dute 
Merindadeetako bizilagunek. 
Adierazi dutenez,  erakunde 
publikoek ez dute Aarhuseko 
Hitzarmenean (1998) adostutakoa 
betetzen,  zeinaren arabera 
herritarrek ingurumenaren 
inguruko erabakietan parte 
hartzeko eskubidea duten

Ingurumen-inpaktua
Ia 100 metroko altuera duten 

aerosorgailuak dira Gorobeleko 
parke eolikoetan jarri  nahi 
dituztenak. Kalte paisajistikotik 
haratago, bestelako kalteak ere 
sortuko dituzte parke eolikoek eta 
h a u e k  e r a i k i t z e k o  l a n e k , 
aerosorgailuak garraiatzeko pista 
erraldoiak, goi tentsioko lineak... 

Gorobel 
mendilerroan 
21 aerosorgailu 
jartzea 
aurreikusten 
du Gaztela 
eta Leongo 
gobernuak, 
babestutako 
natura
eremuetatik 
metro gutxira

erreportajea

Parke eolikoen 
gaia lantzen 
duten zenbait 
elkartek 
crowdfunding 
kanpaina 
abiatu dute, 
Kantauri 
Mendikatearen 
defentsa 
juridikorako 
funtsa sortzea 
helburu

Gorobelen eraiki nahi dituzten bi parke eolikoen eta naturaguneen kokapena. Mesa Eólica Merindades de Burgos San Miguel ur-jauzi gaineko parkearen simulazio birtuala. Mendiko Lagunak MT

“Parke eolikoen simulazio argazkiak 
ikusten ditugunean ez ditugu 
errepideak ikusten, eraiki beharreko 
harrobiak ikusten, ezta Gorobeletik 
barrena ibili beharko den pisu 
handiko trafikoa ere ez” iradoki 
dute Mahai Eolikoko kideek, 
“txikizioa hain da basatia, non ezin 
baitugu imajinatu betiko galduko 
dugun guztia”.

Biodibertsitatea jokoan
Mer indadeetatik  kanpo, 

mugaren alde honetan ere hasi 
dira proiektuaren aurkako mezuak 
zabaltzen. Juan Manuel Perez de 
Ana biologoa da eta Bizkaiko Foru 
Aldundiko basozaina gisa egiten 
du lan. Oso ondo ezagutzen ditu 
Gorobel mendilerroko inguruak, 
urteak eman baititu bertako fauna 
ikertzen. Gogorarazi du Gorobel 
mendilerroa hegaztien babes 
berezirako eremu (BBE) izendatuta 
dagoela: “Sai arre, sai zuri eta belatz 
askoren habiak daude bertan”.

Aurkeztutako proiektuetan 
aerosorgailu bakar bat ere ez dago 
babestutako eremu natural baten 
barruan proiektatuta, bai ordea 

horrelako eremuetatik metro 
eskasera, “Enpresari eta politikariek 
pentsatuko dute muga zurrun bat 
dagoela, horma bat, babestutako 
eta babesgabeko eremuen artean, 
baina naturan ez dago horrelakorik. 
Parke eolikoak izugarrizko kalteak 
eragingo ditu bertako espezieengan”.

Babes juridikoa
Gorobeleko proiektuen aurkako 

alegazioak aurkeztuko dituzte aurki. 
Merindadeetako Mahai Eolikotik 
azaldu dutenez, hori da proiektu 
hauen aurka borrokatzeko duten 
bide gutxienetariko bat: “Erakunde 
publikoak izan beharko lirateke 
alegazio hauek aurkezten dituztenak 
baina gaiaz paso egiten dutenez, 
herritarrok atera behar ditugu 
aurrera”. 

Lan handia da,  proiektu 
bakoitzari banan-banan aurkeztu 
behar baitzaizkio alegazioak, eta 
normalean epeak oso mugatuak 
izaten dira, informazio falta dela 
eta, nagusiki. Horri guztiari  prozesu 
juridikoaren kostu ekonomikoa 
gehitu behar zaio.

Hori dela eta eolikoen gaia 

lantzen duten zenbait elkartek 
crowdfunding kanpaina abiatu 
dute, Kantauri Mendikatearen 
defentsa juridikorako funtsa sortzea 
helburu.

Jesuri eta Ganekogorta
Ez da eskualdeko parke eoliko 

baten mehatxua jasotzen duen 
lehen aldia. 2010. urtean Jesuri eta 
Ganekogorta mendietan parke 
eolikoak eraikitzeko baimena eman 
zuen  Eusko Jaurlaritzak. 

Herritar talde batek “Jesuri eta 
Ganekogorta bizirik!” plataforma 
sortu zuten orduan eta hainbat 
ekimen egin zituzten, proiektuek 
eragingo zituzten kalteak salatzeko. 
Jesurikoa izan zen, hain zuzen, 
exekutatzetik gertuen egon zen 
proiektua. Guascor S.A. enpresak 
8 aerosorgailu jarri nahi zituen 
energia elektrikoa sortzeko.

Aiaraldeko udalek ere aho batez 
arbuiatu zituzten proiektuak, 
eta hauen kontrako mozioak 
onartuak izan ziren udal-talde 
politiko guztien babesari esker. 
Gaur gaurkoz, geldirik daude 
proiektuak

herriz herri

Laudio

Entseatzeko espazio bat 
eskatu diote Laudioko 
abesbatzek udalari   

Testua 
Aimar Gutierrez Bidarte

Herriko Plazan elkarretarat-
zea egin zuten iragan maiat-
zaren 2an Laudioko abesbatza 
elkarte desberdinek, “Kantuz 
bai, ixilik ez!” lemapean. Bes-
teak beste, Los Arlotes, Andere 
Abesbatza, Santa Luzia korala 
edota Bi Hotsak koral elkarte-
ko kideak elkartu ziren bertan.

Iragan azarotik entseatze-
ko espazio gabe daude herriko 
abesbatzak COVID-19aren 
aurkako neurri murriztaileak 
direla eta.

Abestea segurua dela alda-
rrikatu zuten igandeko pro-
testa ekimenean, eta gaine-
rako sektoreetan bezala, aurre-
rapausoak ematea eskatu dute.

Abesteko ere aprobetxatu 
zuten elkarretaratzea, izan ere 
Txoria Txori abestuz eman zio-
ten amaiera ekimenari.

Segurtasun neurriak
Esti Barrios Andere Abesbat-

za elkarteko kideak azpimarra-
tu du ekainetik azarora bitar-

te ez zutela koronabirus kasu 
bakar bat ere izan elkartean, 
segurtasun neurri guztiak zo-
rroztasunez errespetatu baitzi-
tuzten. Orain telematikoki egi-
ten dituzte entseguak: “Talde-
kide askok zailtasunak dituzte 
saioak jarraitzeko”.

Abesbatza asko Kasinoan 
egon dira entseatzen azarora 
arte. Beste elkarte batzuek du-
ten “normaltasun” egoera bera 
da eskatzen dutena euren jar-
duera garatu ahal izateko.

Zuzendarien papera
Pili Izquierdo Bi Hotsak koral 

elkarteko kidea da. Talde ama-
teurra da, baina azaldu du zu-
zendaria profesionala dela. Sa-
latu dutenez, asko dira Euskal 
Herri osoan desagertzeko arris-
kuan daude abesbatza elkar-
teak. 

“Koral askotan daude zuzen-
dari profesionalak, euren lana 
da eta hori da beraien bizimo-
dua. Entseatzen ez badugu tal-
de asko desagertu egingo dira, 
ezingo baititu inork zuzendu” 
adierazi du Izquierdok.

Herriko Plazan elkartu ziren Laudioko abesbatza elkarte desberdinak. Aiaraldea.eus

Duela zazpi 
hilabete 
eten behar 
izan zituzten 
entseguak, 
COVID-19aren 
ondorioz 
ezarritako 
neurri 
murriztaileak 
zirela eta

Jende gehienak bere jarduera politikoagatik izan zuen 
Txelis Letonaren berri. Guk, ordea, bestelako giroetan 
ezagutu genuen, 13 edo 14 urterekin igotzen baitzen 
bere lehengusuarekin Ugarte auzora. Amadorekin, Josu 
Guarestirekin eta beste askorekin batzen ginen jolasteko 
eta abesteko eta handik gutxira sartu ginen guztiok 
Arloteetan.

Bertan ibili ginen elkarrekin pare bat urtez eta gero 
bakoitzak hartu zuen bere bidea. Adibidez, batzuek 
Rakataplan aritzea erabaki zuten, baina, urteak igaro 
ahala, Arloteetan elkartu ginen guztiok berriro.

Izan ere, Arloteak ziren Txelisen pasioa eta zaletasuna. 
Ekitaldi garrantzitsu guztietan zegoen eta azkenaldian, 
gainera, bere semearekin, guztiok maite duguna.   Berez, 
ekarpen handiak egin zituen Txelisek Arloteetan eta 
horietako bat, esan bezala, izan da bere semea. Alardean 
biek batera abesten zuten, beti elkarrekin.

Eta nahiz eta ahalegina handia izan, beti irribarre batekin 
egiten zuen. Horrela gogoratzen dugu, argazkian bezala. 
Hori zen bere ezaugarri nagusia, irribarretsu hartzea 
hitza. Irribarre egiten dizun norbaitek beti irabaziko zaitu. 
Poztasun hori ekartzen zuen Arloteetara, baina beti modu 
egokian eta serioan, eta boluntario edozer egiteko.

Lan munduan ere aztarna utzi zuen Txelisek. Scoop 
enpresaren lehenengo bazkideen artean egon zen. Hain 
zuzen, Txelisek gogoko zuen kooperatibismoaren filosofia 
eta enpresan zuzendari komertziala izan zen, bere izaera 
irekia, atsegina eta ausartagatik. Hori behar zuen enpresak 
arlo horretan eta Txelisek eman zuen. Kooperatibismoaren 
arimarekin bat egiten zuen eta Scoopen barruan izan zen 
kudeaketa eredu horren defendatzaile sutsua azken unera 
arte, beste batzuek hori zalantzan jartzen zuten bitartean.

FLOREN ARZA,
IÑAKI GARAIO

Txelis Letona,
politikatik harago

HERRITARRAK

Aiara

Munduko vermouth 
onenaren saria, Astobiza 
txakolindegiarentzat

Testua 
Txabi Alvarado Bañares

World Vermouth Awards 
n o r g e h i a g o k a n  g a i l e n du 
da   Astobiza txakolindegia. 
Munduko beste hainbat marka 
entzutetsuren aurka neurtu da 
Okondoko upategia, erdi-gozo 
kategorian. 

12 urte baliatu behar izan dituzte 
lehiaketara aurkeztutako edaria 
prestatzeko: 10 urte ikerketa 
garatzeko eta beste 2 probak 
egiteko. Duela hilabete gutxi atera 
zen ardoa Amurrioko Barañano 
likore fabrikatik. Edaria soilik 
ez, botilaren etiketa ere saritu 
dute, Erresuma Batuko Harpers 
Design Awards norgehiagokan. 

'Ondarribi zuri' izeneko mahatsa 
baliatu dute. Vermoutharen 
usaina goraipatu du epaimahaiak. 
“Usain zoragarria du, distiratsua, 
loretsua, lorategiko fr uta 
gozoarena”.

Z a p o r e a r i  d a g o k i o n e z , 
tragoaren amaieran “belarren 
garraztasun gozoa” nabaritu 
daitekeela nabarmendu dute.  

Okondo

Testua 
Aimar Gutierrez Bidarte

E g o e r a  s a n i t a r i o a k 
behartuta, beste urte batez, 
bertan behera geratu da 
maiatzaren 15ean  ospatu behar 
zen Aiarako San Isidro azoka. 
Aiarako Udalak azokak eta, oro 

Bertan behera geratu 
da aurtengo San Isidro 
azoka

har 1. sektoreak herrian duen 
garrantzia azpimarratu nahi 
izan du. "Lehen sektorearekin 
lan egiten jarraituko dugu, 
funtsezko sektorea da gure 
herrian" adierazi du Gentza 
Alamillo alkateak, eta Aiarako 
abeltzain eta nekazarien lana 
goraipatu egin du.

Aldirietako tren zerbitzua 
hobetzeko ikerketa abiatu 
dute EHUko bi ikaslek 

Testua 
Aimar Gutierrez Bidarte

Javier Castroviejo eta 
Alexander Perez Ingeniaritza 
Zibileko 2. mailako ikasleak dira 
Bilboko Ingeniaritza eskolan, 
eta galdetegia prestatu dute 
C-3 tren lineako erabiltzaileen 
iritziak jaso eta zerbitzu 
egokiago bat planteatzeko

Ikerketa Enpresen Ekonomia 
ikasgairako prestatu behar 
zuten proiektu bat izan dute 
egitasmoaren abiapuntu. 
"Betidanik izan gara tren-
zaleak eta ezagutzen genituen 
Bilbo eta Aiaraldea arteko 
zerbitzuak azken hilabeteetan 
izandako gorabeherak", azaldu 
du Castriviejo basauriarrak. 
Horregatik erabaki zuten 
gaiari heltzea.

Bezeroen iritziak jasotzen 
dituen galdetegia prestatu dute, 
eta orain Internet bidez ari dira 
galdetegi hori zabaltzen, ahalik 
eta iritzi gehien jasotzeko 
helburuarekin. "Gure asmoa 
tren-zerbitzu eraginkor bat 
planteatzea da, bezeroen 
beharrizanetatik abiatuta".

Proposatzen duten zerbitzua 
aurretik existitzen ziren 

CIVIS trenen oso antzekoa da: 
"Linearen geltoki nagusietan 
bakar r ik egingo lu kete 
geldialdia: Urduña, Amurrio, 
Laudio, Ugao, Arrigorriaga, 
Abaroa San Migel, Bidebieta 
Basauri eta Bilbao Abando". 
Xede nagusia bidaia-denbora 
"erakargarriagoak" eta zerbitzu 
hobe bat eskaintzea dira.

Galdetegia
Maiatzaren 2. astera arte 

egongo da galdetegia online 
betetzeko aukera. Ingeniaritza 
Eskolarako proiektu bat bada 
ere, etorkizunean aplikazio 
erreala izan dezakeela azaldu 
du Javier Castroviejok. Hain 
zuzen ere, 2021eko urrian 
esk u ratu ko ditu Eusko 
Jau rla r it za k a ld i r ieta ko 
trenen eskumenak, "Abagune 
interesgarria izan daiteke 
guk bildutako ondorioak 
praktikara eramateko". 

T r e n e n  m a i z t a s u n a r i 
d a g o z k i e n ,  b e s t e l a k o 
ekarpenak ere jaso dituzte 
iritziez gain, hala nola Adifek 
eta Renfek zerbitzua euskaraz 
eskaintzeko beharra. Ekarpen 
horiek oso interesgarritzat jo 
ditu Castroviejok.

Javier Castroviejo eta Alexander Perez dira egitasmoaren sustatzaileak. Geuria.eus

C-3 lineako 
zerbitzuak 
azken 
hilabeteetan 
pairatu dituen 
gorabeherez 
jakitun, 
ikerketa 
abiatu dute 
erabiltzaileen 
iritziak 
jasotzeko

Aiaraldea

Testua 
Aimar Gutierrez Bidarte

Maiatzaren 25 eta 30ean 
la nu z tea k eg i n d it u z te 
Amurrioko Berriak-BM Shop 
supermerkatuko langileek.

Lan baldintzak hobetzea 
eskatu diote beharginek 

zuzendaritzari. Izan ere, 
ordezkari sindikalek aipatu 
dutenez, lan karga oso handia 
da dendetan. 

Akordiorik erdietsi ezean 
borrokan jarraituko dutela 
adierazi dute. Maiatzaren 8an 
hirugarren lanuzte bat deitzea 
aurreikusi dute.

Amurrio

Lanuzteak egiteari 
ekin diote Berriak-BM 
Shop supermerkatuko 
langileek

Arrankudiaga ere 
bisitatu du Kutxa Birak

Testua 
Txabi Alvarado Bañares

O s t e g u n e a n  - a p i r i l a k 
29- Laudion egon ostean, 
Arrankudiagatik igaro zen 
Kutxa Bira ekimen ibiltaria, 
atzo goizean. Herriko plazaren 
erdian egin zuten ekitaldia. 

Alkatea arduratu zen mezua 
irakurtzeaz,   arrankudiagatar 
eta zollotar guztien izenean. 

Eskolako bi ume arduratu 
ziren mezua kutxan sartzeaz. 
Ondoren, Txoriak txori abestia 
kantatu zuten bertaratutako 
guztien artean, txistularien 
laguntzarekin.

Arrankudiaga-Zollo

Bi lanuzte egin dituzte azken astean . Aiaraldea.eus

herriz herri

Arrankudiagako plazan egin zuten ekitaldia.  Aiaraldea.eus

Testua 
Aimar Gutierrez Bidarte

Duela urtebete abiatu zuten El 
refugio de los Sabios, Urduñako 
animalien babeslekua. La 
Rondina industriaguneko 
futbol zelai zaharrean atondu 
zuten horretarako espazioa 
eta animalia ugari igaro dira 
ber tatik dagoeneko. Lan 
boluntarioari eta udalarekin 
izandako elkarlanari esker 
egin dute aurrera, eta orain 
Zaraobeko ikasleen laguntza 
ere jaso dute.

Iza n ere ,  i k astet xe ko 
zurgintza moduluko ikasleek 
txakurrentzako 8 etxola 
eraiki dituzte. Babeslekuko 
a r du r a du n e k  A i a r a l d e a 
Hedabideari azaldu diotenez, 
"oso baliagarriak izango dira 
eraikuntza horiek, babeslekuko 
txakurrei aterpea eskainiko 
baitiete".

9 dira gaur gaurkoz dauden 
t xa k u r ra k,  baina askoz 
gehiago ere igaro dira bertatik. 
Txakurrak ez ezik, bestelako 
animaliak ere artatu dituzte: 
Zaldiak, astoak, katuak... Hain 
zuzen, zenbait katu kolonia 
dituzte hiritik barreiatuta, 
eta elikadura egokia jasotzen 
dutela ziurtatzen dute: "Kaleko 
katuentzako erreferentzia 
gu nea k d itugu ha i nbat 
auzoetan, eta bizilagunen 
laguntza daukagu hauei jaten 
emateko modu egokian". 

Urduña

Egurrezko etxolak 
egin dituzte Urduñako 
animalien aterpeko 
txakurrentzako

Zaraobe ikastetxeko, animalien aterpeko eta udaleko kideak. Aiaraldea.eus

Artziniega

Testua 
Aimar Gutierrez Bidarte

Elkarretaratzea egin zuten 
i r aga n api r i la r en 29a n 
Artziniegako La Encina zahar-
egoitzaren aurrean. Izan ere 
erresidentziako arduradunek 
bi langile kaleratu dituzte. 
ELA sindikatuko ordezkariek 
adierazi dutenez beste bi 
langileri ez diete kontratua 
berritu. "Lan eskubideen alde 
sindikatu batean antolatu 
garenon aurkako jazarpen 
estrategia batean murgildu 
da enpresa", salatu dute 
kaleratutako langileek.

Izan ere, enpresarekin 
l a n  e g ute g i a  a do ste ko 
e z i nt a su n a r e n  au r r e a n , 
h aute sk u nde si nd i k a l a k 
egin zituzten egoitzako 

langileek euren lan-baldintzak 
d e f e n d at z e k o .  G e r o z t i k 
s i n d i k a t u t a  d a u d e n e n 
aurka jo du zuzendaritzak. 
Errendimendu baxua eta fede 
txarra leporatzen die enpresak 
langileei, baina kaleratuek 
salatu dute akusazio faltsuak 
direla horiek. 

ELA sindikatutik azaldu dute 
hauteskunde sindikalak egin 
zirenetik, bi langile kaleratzeaz 
gain, beste bi langileren 
kontratuak ere iraungi dituztela 
La Encinako arduradunek: 
"Enpresan lanean urteak 
daramatzaten beharginak 
kaleratzen ari dira, baldintza 
prekarioagoetan kontratazio 
berriak egiteko helburuarekin".

Datozen hilabeteetarako 
mobilizazio egutegia prestatzen 
ari dira beharginak.

Hauteskunde 
sindikalak 
egin ostean, 
La Encina 
egoitzako 
beharginen 
aurkako 
jazarpena 
hasi du 
zuzendaritzak.

Kaleratzeen aurka 
mobilizatu dira La Encina 
egoitzako langileak 

Ikasleekin elkarlanean
Babeslekuko boluntario batek 

luzatu zion Zaraobe Institutuari 
elkarlanean proiektua garatzeko 
aukera, eta segituan hasi ziren 
lanean. 

Z u r g i n t z a  m o d u l u k o 
bigarren mailako ikasleak bi 
hilabete egon dira proiektuan 
murgilduta: ereduak bilatu, 
planoak diseinatu, egurra landu 
eta margotu egin dute. Oso 
pozik agertu dira ikastetxeko 
kideak lortutako emaitzarekin, 
eta esperientzia errepikatzeko 
gogoa dutela adierazi dute. 

Urduñako Udalaren laguntza 
Proiektua abiatu zutenetik, 
hainbat azpiegitura eta laguntza 
eskaini izan ditu erakundeak. 
Elkarlanean ari dira zerbitzua 
eskaintzen, lan boluntarioa 
oinarri.

Testua 
Aimar Gutierrez Bidarte

Tubacexeko lan gatazkan zaude murgilduta buru-
belarri, zein da zure papera?

Gure helburu nagusia langileei aholkularitza eskaintzea 
da, baita alor ekonomikoan zein judizialean laguntzea 
ere. Horrelako gatazkek epaitegietan bukatzen dute 
normalean, eta guk prozesu juridikoa prestatzen laguntzen 
dugu.

Epaitegira eraman dituzue Tubacexeko kaleratzeak, 
nondik helduko diozue gaiari?

Zuzendaritzak egindako planteamenduak hiru alor 
barnebiltzen ditu: alde batetik ekonomikoa, bestetik 
produktibitatearena eta, azkenik, antolakuntzarena. Guk 

enpresak planteatutako guzti horri egin behar diogu 
aurre, alorrez alor aurkeztutako dokumentazio eta argudioak 
desmuntatuz.

Aspektu ekonomikoari dagokionean, Tubacexek urteak 
daramatza talde bat izaten, hau da, bere garaian Tubacex 
enpresa bakar bat bezala sortu zen, eta apurka apurka 
joan da desegiten: TTI sortu zen, Aceralava gero... Horiek 
ere desegiten joan dira eta hainbat eta hainbat enpresa 
sortu dira taldearen barruan.

Planteamendu hau oso ohikoa da multinazionaletan, 
horrekin bilatzen dutena da dirua nahi duten tokietan 
uztea. Enpresa nagusi deritzon batean uzten dituzte irabazi 
gehienak eta taldeko beste enpresek ematen duten itxura 
da ia-ia ez dutela dirurik irabazten. 

Tubacexen kasuan, TTI-k urtero 5 miloi euro ordaintzen 
dizkio taldeari Tubacex izena eramateagatik soilik. Horrez 

gain, dirutza bat ordaintzen dute ere, 3 milioi euro inguru, 
enpresen alokairuagatik. Kontuan hartu behar da enpresa 
hau sortu zen unean enpresa bakarra zela, eta, beraz, 
dagoeneko ordainduta zegoen zerbaitengatik ordaintzen 
ari direla. Hau guztia etekinak lortzeko egiten dute. Hori 
oso argi ikusten da 2019 eta 2020an egindako dibidenduen 
banaketan. 2020an esaterako, 7 milioi euro banatu zituzten, 
noiz eta pandemia urtean. Honek agerian uzten du, 
enpresak aurkeztutako galerak ez direla galera errealak, 
talde guztia enpresa bakar bat bezala ulertu behar dugulako. 
Ez diote inoiz irabaziak izateari utzi.

Produktibitatearen alorra ere jorratuko duzue.
Bai, produktibitateari dagokionean Tubacexek  azaldu 

du ohikoan baino behar gutxiago duela. Inork ez du 
ukatzen pandemia dela eta enpresen produktibitatea 

IÑAKI SAN ANDRES (Bilbo, 1973) ELA SINDIKATUKO KIDEA DA. KRISIALDIA 
DELA ETA SINDIKATUAN SORTUTAKO LAN TALDE BATEAN ARI DA ABOKATU ETA 
BESTE KIDE BATZUEKIN BATERA ENPLEGUA ERREGULATZEKO ESPEDIENTEEN AURKA 
BORROKAN.

“Tubacexek 
beharginen 
lan-baldintzak 
okertu nahi 
ditu irabazi 
gehiago 
izateko”

jaitsi denik, baina egoera kontu koiunturala da. Egoera 
sanitarioak hobera egiten duen neurrian ekonomia ere 
berreskuratu egingo da, dagoeneko hori ari gara ikusten. 

Enpresak petroleoaren krisia hartu du aitzakiatzat. 
Aurkeztutako dokumentazioan azaltzen dute Brent 
petrolioa upela ez zela 50 euro baino garestiago egongo.  
Dagoeneko, ordea, 60 euroak gainditu ditu, eta zenbait 
analistaren arabera 100 euroko baliora ere iritsiko da 
aurki.Hor akats zuzenak iksuten ditugu Tubacexek 
egindako balorazioetan, 2 hilabeteko epean huts egin 
dute zuzendaritzaren aurreikuspenek, eta orain kontra 
datorkie egindako balorazio txar hori, petrolioaren 
munduan inbertsioek aurrea egingo baitute.

Nola jokatu du enpresak negoziaketan?
Negoziaketan zehar enpresak fede txarrez jokatu egin 

“Langileen 
borrokari esker 
lortuko dugu 
kaleratzeak 
bertan behera 
uztea” 

duela ikusi dugu. Legediaren arabera negoziaketa faseko 
30 egunetan zehar proposamenak mahaigaineratzera 
behartuta daude bi aldeak. Enpresak ez ditu benetako 
proposamenak aurkeztu, denboran oso mugatutako 
postulatuak aurkeztu dizkigu, helburu bakarrarekin: 
langileen greba desegitea. Adibide bat jartzearren, 
martxoaren 2ra arte luzatzen zen eskaintza bat aurkeztu 
ziguten, negoziaketa prozedura guztia martxoaren 10ean 
bukatzen zenean.

Guk hori guztia auzitara eramango dugu, demostratzeko 
enpresak fede txarrez jokatu egin duela. Hori frogatutzat 

joz gero epaileak bertan behera utzi beharko lituzke 
Tubacexek aurkeztutako neurriak.

Zein da zuen diagnosia enpresak esandakoaren eta 
benetan nahi duenaren artean?

Guk oso argi ikusten dugu enpresak nahi duena: lan-
hitzarmenean aldaketak egitea. Ekainean lan-hitzarmena 
aldatzearen beharra mahaigaineratu zuen Tubacexek: 
langileen soldatak jaitsi edo 150 langile kaleratu beharko 
zituela. 

Enpresak badaki epe konkretu batean bere lan kargak 
behera egingo duela pandemia egoera dela eta. Gure 
susmoa da Tubacexek dirua aurreztu nahi duela 
etorkizunean fabriketara sartuko den lana azpi-kontraten 
edota behin-behineko langileen bitartez gauzatzeko. 
Hau da, langileen lan-baldintzak okertu nahi ditu irabazi 
gehiago izateko. Enpresak berak onartu egin du hau 
negoziaketa prozesuan jarri genizkien baldintza 
desberdinei erantzun izan dienean, geroz eta gehiago 
esternalizatzea da euren helburua. 

Guk enplegua finkatzea ezinbestekoa dela defendatu 
dugu behin eta berriro; zuzendaritzak, ordea, eta hau 
aktetan jasota dago, ez du kaleratze gehiago egitea 
baztertzen. 

Gero eta langile gutxiago nahi dituzte Tubacexeko 
hitzarmenaren pean, eta gehiago Estatuko hitzarmenaren 
pean.

Posiblea da kaleratze hauek epaitegian geldiaraztea?
Aukera asko ditugula ikusten dugu guk, bai enpresak 

aurkezutakoagatik, baita negoziaketen nondik norakoagatik 
ere. Baina nik beste faktore bat gehituko nuke: langileen 
borroka. Langileak eta herriak, oro har, egiten ari diren 
borrokak ekarri gaitu gaur egun dugun indar posiziora: 
ia 90 egunez luzatzen ari den greba mugagabea, langileak 
batuta, inor ez enpresara sartzen... 

Horrek aukera gehiago ematen dizkigu enpresaren 
erabakia bertan behera gera dadin

“Dirua 
aurreztu 
eta geroz 
eta gehiago 
esternalizatzea 
da Tubacexen 
helburu 
nagusia” 

Argazkia: Iñiigo Ibañez

Testua Txabi 
Alvarado Bañares

CAF-Elhuyar saria jaso duzu, 
dibulgazio orokorreko artikuluen 
alorrean. Espero zenuen?

Poz handiarekin jaso nuen 
albistea. Ez dakit espero nuen edo 
ez, baina oso pozik nago egindako 
lanarekin, saria merezi dudala 
uste dut, ondo dagoelako.

Elhuyar erreferentziazko 
aldizkari bat da niretzat eta ilusio 
izugarria egin dit.

Geologia ikertzeko moduen 
bilakaera aztertu duzu lanean. 
Zer dela eta hautatu zenuen gai 
hori?

Alde batetik,  Biologia eta 
Geologia irakasten ditut Bigarren 
Hezkuntzan. Bestetik, Bilboko 
Hezkuntza Fakultatean nago tesi 
bat egiten, geologiaren didaktikari 
buruz. Geologia nola ikasi eta 
irakasten den ikertzen ari naiz.

Bi aldetatik jaso dut artikulua 
egiteko motibazioa. Geologia nola 
irakatsi ikertzeko orduan oso 
erabilgar r ia  eta  ohikoa da 
geologiaren historiari erreparatzea. 
Askotan ikusi daiteke zientzia 
baten garapenean historian zehar 
egon diren oztopoak gure ikasleek 
ere izaten dituztela. Horregatik, 
polita da historian zer gertatu 
den ikustea, gure eskoletan ere 
horri arreta eskaintzeko.

H o r r i  b u r u z  i r a k u r t z e n 
nenbilena konturatu nintzen XVIII. 
mendeko geologia dela nagusi 
gure eskoletan. Badirudi gure 
eskolek ez dutela XIX. mendeko 
natur zientzien iraultza igarri.

Sentsazio hori dut askotan. 
Eskolan egiten diren ariketak 
testuinguratu gabekoak dira maiz. 
Ez dute natur zientzien ikuspegi 
historikoa kontuan hartzen, ezta 
i ku s p u n t u  e ko l o g i ko a  e r e 
(naturako elementuak elkarri 
lotuak daudela eta gauza bat 
a l d a t z e n  b a d u z u  h o r r e k 
gainontzekoei eragingo diela). 
Klasean egiten diren ariketek XVIII. 
mendeko eskola batean egingo 
liratekeenak dirudite.

Horrek bultzatuta ekin nion 
lanari. Ikuspegi historikoa baliatu 
nahi nuen eskolari kritika bat 
egiteko.

Gaur egungo eskolari?
Bai. Laborategietan gertatzen 

dena, adibidez, oso paradoxikoa 
da. Mineral bildumak baliatzen 
dira. Ez dakigu elementu horiek 
nondik atera diren, ezta noiz sortu 
diren ere. “Gauza bitxiak” izango 
balira bezala lantzen ditugu. Oso 
era mekanikoan sailkatzen ditugu, 
ezaugarri batzuen arabera, baina 

ez dakigu ezer gehiago. Hori da 
eskolako  egunerokotasuna. Hori 
da ikusten dena biologia eta 
geologia liburua irekitzerakoan. 
Beste ariketa tipiko bat honakoa 
da: Karst baten iruditik gezi batzuk 
ateratzea, elementuen izenak 
jartzeko: estalaktita, estalagmita… 
testuinguratu gabeko irudi bat 
da hori ere, marrazki bat, ez da 
ezta benetako argazki bat ere; eta 
hori da egiten dugun gauza 
bakarra, Ilustrazio garaian bezala.

Nola irakatsi beharko litzateke 
geologia?

Hurbil ditugun elementuak 
baliatu beharko genituzke. 
Eskolako patioan edo inguruko 
lorategi batean liburuan dagoena 
baino gauza interesgarriagoak 
gertatzen ari dira. Hurbileko 
i n g u r u n e a  e z a g u t z e a  d a 
garrantzitsua.

Ikuspegi historikoa ere ondo 
irakatsi beharko litzateke. Geologia 
eta biologia zientzia historikoak 
dira. Biologia ez litzateke existituko 
eboluzioaren teoriarik gabe, baina 
ikasle askok eboluzioa ikasi gabe 
amaitzen dute Derrigorrezko 
Bigarren Hezkuntza.

Geologian ez da denbora 
ikuspegia lantzen, baina zientzia 
historiko bat da, kosmologia edo 
historia bezala. Lurraren artxiboak 
dira arrokak, eta horiek irakurtzen 
ditugu lurraren iragana ezagutzeko. 
Geologia ikasteko beharrezkoa 
da landara atera eta arrokak 
ikustea, euren tokian. Bertatik 
jakin behar dugu asmatzen zer 
istorio kontatzen diguten.

Beraz, gehiago balio dezake 
eskolatik gertu egon daitekeen 
harri batek bilduma bateko 
mineral batek baino?

Hori da, askoz informazio 
gehiago baitu. Bilduma bateko 
ale batzuk aztertzea XVI I I . 

“XVIII. mendeko 
geologia da 
nagusi gure 
eskoletan”

NAHIA SEIJAS GARZON (Amurrio, 1993) CAF-
ELHUYAR SARIA JASO BERRI DU ALFERRIK SAIATZEN GARA 
NATURA GILTZAPETZEN IZENEKO ARTIKULUA IDAZTEAGATIK. 

“Naturak lau 
dimentsio ditu: 
hiru dimentsio 
espazialak 
eta denbora 
dimentsio bat. 
Laurak behar 
dira fenomeno 
bat bere 
osotasunean 
ulertzeko”

Argazkia: 

mendeko kontua da. Garai hartan 
hori zen zientzialariek egiten 
zutena, baina gaur egun ez. Aurrera 
joan behar dugu, hori atzean utzita.

Naturak lau dimentsio ditu: 
hiru dimentsio espazialak eta 
denbora dimentsio bat. Laurak 
behar dira fenomeno bat bere 
osotasunean ulertzeko, eta hori 
ez dugu lortuko elementu bat 
hartu eta gela batean ixten badugu, 
bere zentzu guztia galtzen duelako.

 Geologiaren irakaskuntzari 
buruzko tesia egiten ari zara. 
Zertan datza?

I k a s l e e k i n  g a r a t u t a k o 
esperientzia bat analizatzean. 
Metodo nahiko berritzaile bat 
egin dugu eta horren analisia 
egiten ari naiz.

Geologia irakasteko modua 
hobetzea da helburua?

Bai. Nik gauza bakarra nuen 
argi: landa-irteera bat egon behar 
zela eta sekuentzia didaktikoaren 
oso zati garrantzitsua izan behar 
zuela.

Urduñan egin genuen landa-

irteera, egitura geologiko oso 
bitxia dagoelako bertan, diapiro 
bat. Hori aztertu genuen. Nerbioi 
ibaiaren ur-jauzira ere gerturatu 
ginen, karstari buruzko zenbait 
ariketa egiteko.

Bi urtez egin dugu dinamika, 
Hezkuntza fakultateko ikasleekin. 
Koronabirusa dela eta ezin izan 
dugu berriz errepikatu, baina 
baditugu ikasleen arteko talde-
e l k a r r i z k e t a k  g r a b a t u t a . 
Informazio pilo dugu, eta dena 
analizatzen ari  gara orain, 
s e k u e n t z i a  p e d a g o g i k o a k 
geologiako oinarrizko kontzeptu 
batzuk barneratzen nola lagundu 
dien aztertzeko.

Zertan datza sekuentzia 
pedagogiko hori?

Helburua da zientzialariek 
lanean egiten dituzten praktika 
berdinak egiteak ikasleek ere, 
eskoletan. Modelizazioa da 
praktika horietako bat: naturan 
ematen den fenomeno bat 
erreplikatzea, simulazio edo 
maketen bidez, modu horretan 
fenomenoa ulertu ahal izateko. 

Metodo hori baliatu dugu 
ikasleek fenomeno geologiko 
batzuk azaldu ditzaten. Nahiko 
pozik gaude, ondo atera dela uste 
dugu.

Aiaraldean dagoen ondareari 
dagokionez,  zeintzuk dira 
geologia ikasteko eskualdeko 
tokirik onenak?

Urduñako zonaldea da gehien 
ezagutzen dudana, bertan egin 
dugulako ikerketa. Gorobel 
mendilerro osoa ikaragarri polita 
da. Arroka horiek goi-kretazikoan 
sortu ziren,  Itsaso azpian, 
plataforma kontinental batean, 
kontinentearen eta ozeanoaren 
arteko mugan.  Plataforma 
ko n t i n e n t a l a k  o r g a n i s m o 
mikroskopikoen oskolekin osatuak 
daude. Oskolen pilaketen ondorioz 
sortu dira mendi horiek, milaka 
urteko bilakaeraren ostean. 
Harrigarria da. Arroka horiek 
mikroskopioarekin ikusiz gero 
fosilak atzeman daitezke, fosilez 
osatuak baitaude.

Bestetik, karstifikazio-prozesu 
oso handia jasan dute. Santiago 

mendian, adibidez, dolina eta 
kobazulo oso ikusgarriak daude. 
Ibaiaren meandroetan ikusi 
daiteke nola gauzatzen den 
sedimentazioa,  asko ikasi daiteke 
bertan prozesu geologiko horri 
buruz.

Horrez gain, Urduñako bailara 
osoak zirkulu forma du, diapiro 
bat da eta kareharri oso handiak 
sedimentatu ziren horren ostean.

Kontua da kareharriek asko 
pisatzen dutela eta  azpiko 
buztinek dentsitate gutxiago 
dutela. Dentsitate gutxien duen 
elementua gorantz doa beti. 
Horregatik, beheko buztinak 
igotzen hasi ziren apurka-apurka, 
gaineko kareharriak apurtu 
zituzten, txanpiñoiak izango balira 
bezala ateraz, diapiroa sortuz. 
Modu horretan eratzen da krater 
formako egitura. Beste toki askotan 
ere gertatu da hori, Añanako 
gatzagetan kasu.Gai horri buruzko 
proiektu bat eginez geologia asko 
ikasi daiteke. Horretarako ez dago 
Zumaiara joan beharrik. Oso 
prozesu ohikoa da, baina ohikoa 
izateak ez dio interesa kentzen.

“Klaseetan 
egiten diren 
ariketak 
testuinguru 
gabeak izaten 
dira maiz. Ez 
dute natur 
zientzien 
ikuspegi 
historikoa 
kontuan 
hartzen, ezta 
ikuspuntu 
ekologikoa 
ere”

Eskala desberdinetan natura behatuz atera daitezke irakaspen geologikoak. Nahia Seijas Garzon

erreportajea
Espainiako Gobernuari 115 milioi euroko erreskatea eskatu dioten arren, 2019an jasotakoaren ia 
bikoitza jaso zuten iaz Tubos Reunidoseko administrazio kontseiluko kideek soldata eta dietetan. 
Langileak, bien bitartean, aldi baterako erregulazioan egon dira azken urteetan.

Testua 
Txabi Alvarado Bañares

2019. urtean baino diru gehiago 
jaso zuten iaz Tubos Reunidoseko 
administrazio kontseiluko 
kideek eta zuzendaritzako goi 
karguek soldata eta dietetan, 
2.811.000 euro guztira. Hala 
ikusi daiteke Balore Merkatuaren 
Espainiako Batzordean enpresak 
aurkeztutako txostenean. 

1 .01 4 .000 eu ro ba nat u 
zituzten guztira Administrazio 
Kontseiluko 10 kideen artean. 
2019an, aldiz, 544.000 euro 
banatu zituzten 9 kideren artean.

Francisco Irazustak 442.000 
euro jaso zituen 2020an.  Emilio 
Ybarra Aznarrek 49.000 euro 
jaso zituen irabazietan, 2019an 
baino 1.000 euro gehiago. Jorge 
Gabiola Mendietak 106.000 
euro jaso zituen, 2019an aldiz 
115.000 euro. Enrique migoya 
Pelaezek 57.ooo euro jaso zituen 
2020an. Cristobal Valdes Guineak 
54.000 euro, 2019an baino 5.000 
euro gehiago. Leticia Zorrila de 
Lequerica Puigek eta Alfonso 
Barandiaran Ollerosek 49.000 
euro jaso zituzten bakoitzak.
Ana Isabel Muñoz Berazak eta 
Jesus Perez Rodriguez Urrutiak, 
aldiz, 69.000 euro jaso zituzten 
bakoitzak. Azkenik, Juan Maria 
Roman Goncalevesek 70.000 
euro jaso zituen 2020an.

Irazustak, 442.000 euro
Francisco Irazusta Rodriguezek 

jaso du diru gehien, 442.000 euro 
guztira. Bere soldatak eragin 
du batez bestekoa nabarmen 
igotzea, ia bikoizteraino. Duela 

urtebete (2020ko apirilean) 
sartu zen Irazusta administrazio 
k o n t s e i lu a n ,  k o n t s e i l a r i 
exekutibo moduan.

Bere kontratuak hainbat 
ordainsari aurreikusten ditu:  
325.000 euroko soldata finkoa 
urtero exekutiboa izateagatik,   
75.000 euroko partida finkoa 
urtero, kontseilaria izateagatik  eta  
urteroko beste ordainsari 
aldakor bat, 240.000 euroraino 
iritsi daitekeena, kontseiluak 
zehaztutako helburuen betetze-
mailaren araberakoa. 

H a i n b a t  u r t e r a k o 
o r d a i n s a r i  a l d a k o r r a , 
enpresak dituen irabazien 
a r ab e r a ko a .   G a i nont ze ko 

kontseilariek, aldiz, 32.500 
euroko ordainsari finkoa jaso 
zuten 2020an, eta 1.500 euro 
jaso zituzten dietetan bilera 
bakoitzeko, 2.250 euro batzorde 
delegatuen kasuetan.

Ikuskaritza batzordeetako 
eta izendapen zein ordainsari 
batzordeetako lehendakaritzek, 
aldiz, 3.000 euro gordin kobratu 
zituzten bilera bakoitzeko.

1,79 milioi euro 
Dena den, diru gehiago da zuzen-

daritzako goi-karguen artean bana-
tutakoa. Iaz guztira  1.797.000 euro, 
10 kideren artean. Horien artean 
daude Miguel Garrido edota Jon 
Zarandona Recalde.

Langileak, ABEEEan
Enpresako buruek soldatak igo 

arren, egoera latza da Amurrioko 
lantegian. Langileak Aldi Baterako 
Enplegua Erregulatzeko Espedien-
tean daude pandemia hasi zenetik. 
Azaroaren 1ean abiatu zuten biga-
rren espedientea. Ekainera arte lu-
zatuko da eta 686 langileri eragi-
ten  die, lanaldia %39-66 artean mu-
rriztuta. Tubos Reunidosen egoera 
ekonomikoa ez da samurra: 115 mi-
lioi euroko erreskatea eskatu zion 
urte hasieran zuzendaritzak Espai-
niako Gobernuari, 2020an 59,3 mi-
lioi euroko galerak izan ostean. 

Gauzak hala, elkarretaratzea dei-
tu dute LAB eta ESK-ko sail sindika-
lek  gaurko, maiatzak 5, 10:00etan  

2,8 milioi euro banatu 
dituzte Tubos Reunidoseko 
administrazio kontseiluaren 
eta zuzendaritzako goi 
karguen arteann

Bilbon, zuzendaritzak Maximo 
Agirre kalean dituen bulegoen au-
rrean.

Irazustari zuzendutako gutu-
na plazaratu dute LABek eta ESK-
k. Lantegien industria eta bidera-
garritasun planak aurkeztea eska-
tuz. Lan hitzarmenaren negozia-
zioa desblokeatzea ere eskatu dute. 
Salatu dutenez, enpresak urteak da-
ramatza hitzarmena berritu gabe, 
eta horrek eragin zuzena izan du 
langileen gaitasun ekonomikoan, 
soldatak eta lan baldintzak berritu 
ez direlako. “Hala ere, urte haue-
tan zehar ikusi dugu zuzendarit-
zak bere diru sarrerak eguneratu 
dituela”, nabarmendu dute bi sin-
dikatuek.

Tubos Reunidoseko langileak Maiatzaren Leheneko manifestazioan Laudion. Aiaraldea.eus

kultura

Uste horien kontra egoteko aski da iurretarraren obra 
ezagutzea. Izan ere, berak egindako lana eta bere ekarpenak 
ez dira ahuntzaren gauerdiko eztula. Askotan esan ohi 
da euskal kulturan eragina izan duela, eta euskaldunon 
iruditeria kolektiboan iltzatuta dagoela. Saia gaitezen, 
bada, literaturaren eta euskal letren alorreko garrantzia 
zertan datzan aztertzen. Nahiz eta esan beharrik ez dagoen 
literaturaz at ere sona handikoa dugula olerkaria.

Joseba Sarrionandiaren izena entzun orduko norbanako 
bakoitzak egingo duen lotura ez da bera izango. Haren 
poesiaren bat oroituko du norbaitek, kartzelarekin lotuko 
du baten batek, Pott Banda gogoratuko du inork, Kortatu 
taldearen abesti mitikoa abestuko du beste batek. Izan ere, 
mila aurpegiko idazlea dugu iurretarra. Haren hainbat 
esaldi iltzatuta geratu zaizkigu gure imajinario kolektiboan. 
Nik, gaur, idazle gisa bere irudia goraipatu nahi dut, eta 
labur bada ere bere eragina agerrarazi. 

Lehenik eta behin, azpimarratzekoa da euskal letretan, 
1980ko hamarkadan poesia berri baten sorrera gauzatu 
zela, eta Anbotopeko idazleak eragina izan zuela 
hastapenetan. Mendigurenen eta Izagirreren ustetan, 
Sarrionandia 1980ko poesiaren berritzaile eta inspiratzaile 
nagusietakoa izan zen. Markulueta kritikariaren eta haren 
belaunaldiko hainbat kideren ustez, 'Izuen Gordelekuetan 
Barrena' liburuak “manifestu” balioa izan zuen. 
Iritzi zutabe osoa Aiaraldea.eus atarian irakurgai.

ANE ARANDIA

“Ondo etorri”
HERRITARRA

Testua 
Txabi Alvarado Bañares

Martxoan aurkeztu zuen 
Antonio Oyarzabalek bere lan 
berria:  La Muse Oubliée diskoa. 
Emakume konpositoreek 

Antonio Oyarzabalen disko berria, 
kalean: La Muse Oubliée

p i a n o r a k o  i d a t z i t a k o 
“harribitxiak” bildu ditu 
musikari laudioarrak bilduman, 
“tentuz aukeratu” ondoren. 
“Errepertorioak barrokoko 
konposizioak ditu,   Élisabeth 
Jacquet de la Guerrerekin, eta 

XX. mendeko lehen erdialdera 
arte doa, Ruth Crawford Seeger 
eta Kaprálovárekin”.

Oyarzabalek nabarmendu 
du emakume horiek direla 
la na ren “protagon ista k ”. 
Piano-joleak eskerrak eman 
dizkio Ibs Classical disketxeari, 
proiektuaren alde apustu 
egiteagatik.

Musika piezak ez ezik 
aukeratutako konpositoreen 
inguruko informazioa ere 
biltzen ditu Oyarzabalen azken 
lanak:  “Esker bereziak eman nahi 
dizkiot baita ere Eva Sandovali, 
CDaren liburuxkan jasotako 
ikerketa eta dokumentazio lan 
guztiagatik”. 

Joseba Sarrionandia Iurretan. Ainhoa Iraola, Anboto

Testua
Aitor Aspuru Saez

Zein da idatzi duzun liburua?
El norte pide paso, 50 películas esenciales para entender 

el cine escandinavo. Universitat Oberta de Catalunya 
argitaletxeak plazaratu du "Filmografías esenciales" 
bildumaren barruan. Hainbat liburu argitaratu dituzte 
horrela, adibidez, genero zinemari buruzkoak: western, 
beldurrezkoa, Japoniako zinema...

Nik haiekin hitz egin nuen, oso gogoko baitut bilduma, 
eta proposatu zidaten bat idaztea. Nik ikerlanetan jorratu 
dut Europako Iparraldeko zinema eta nire fi lme laburra 
Hileta Carl Theodor Dreyer zuzendariaren pelikula batean 
oinarritu nuen.

Ondorioz, zinema eskandinaviarrari buruzko liburua 
egitea proposatu nien.

Nolakoa da liburuaren egitura edo edukiak?
Lehen 30 orrialdeetan kontatzen dut Europako Iparraldeko 
zinemaren historia; Norvegia, Suedia, Finlandia, Islandia 
eta Danimarkakoa.

Gero 50 fi lmeren analisiak eta fi txak osatu ditut, gero 
bibliografi a eta, bukatzeko, beste 100 pelikulen zerrenda, 
nahi duenak sakondu dezan. Izan ere, 50 pelikula sartu 
dira liburuan, baina beste 100 gehiago ere txertatzeko 
aukera zegoen.

Nondik dator zure amodioa zinema mota horrekiko? 
Zinema ikerlaria naiz eta nire lanak, oro har, euskal 

zinemari buruzkoak dira, edo espainiar zinemaren inguruan: 
Berlanga, Francoren garaiko zinema...

Baina, bestetik, zinema zalea naizenez, hasi nintzen 
Dreyerri buruz ikertzen. Alegia, sartu nintzen ikerketa 
talde batean eta Europako Iparraldeko zinema eta telebista 
genuen hizpide.

Dogma mugimendua ere oso gogoko dut eta Lars Von 
Trier ere, uste dut zinemagile bikaina dela, edo Akki 
Kaurismaki. Hortaz, erabaki nuen aurrera egitea.
Egia da aurreiritziak daudela zinema eskandinaviarrari 
lotuta; luteranismoa edo existentzialismoaren presentzia, 
tristea, goibela, paisaien garrantzia... Eta bai, egia da 
badaudela pelikula batzuk horrelakoak direnak. Edonola 
ere, badaude ere komediak, fi lme kostunbristak, bestelako 
motatakoak ere. Ez da dena monolitikoa. Ustekabeko 

KEPA SOJO (Laudio, 1968) ZINEMARI OSO LOTUA DAGO. UNIBERTSITATEKO 
IRAKASLEA EZ EZIK, ZUZENDARIA ERE BADA, ETA MARTXOAN ZINEMA 
ESKANDINAVIARRARI BURUZKO LIBURUA ARGITARATU ZUEN.

kultura

“Aurreiritziak daude 
zinema 
eskandinaviarrari 
lotuta, baina badaude 
ere komediak eta 
ezustekoak”

“Aurreiritziak daude 
zinema 
eskandinaviarrari 
lotuta, baina badaude 
ere komediak eta 
ezustekoak”

proposamenak topatu ditut, adibidez, Islandiako zinema 
garaikidean, Dogma mugimenduaren komedia batzuetan 
edo Kaurismakiren fi lmetan komedia ere presente dago.

Gogoratzen dut Hileta egin nuenean askok galdetu 
zidatela ea nolatan egin nuen horrelako zerbait, baina 
agian egia da muturrak ukitzen direla.

Handik ibili zara?
Bai, Copenhagen eta Stockholmeko fi lmategietan. Suedia 

eta Danimarka dira herrialde garrantzitsuenak eta 
fi lmategietan ikertu nituen ezagutzen ez nituen aldeak. 
Adibidez, zer nolako zinema ikusi zen II. Mundu Gerraren 
ondoren. Film batzuk ez daude argitaratuak. Soilik 
Dinamarkan daude eskuragarri. azpititulurik gabe. eta 
apur bat zaila izan zen lana. Hala ere, nire asmoa zen 

“Askok galdetu 
zidaten nola 
bururatu zitzaidan 
‘Hileta’ bezalako 
pelikula egitea, 
agian egia da 
muturrak ukitzen 
direla”

zinema eskandinaviar osoa jorratzea, eta ez soilik Dreyer, 
Bergman eta abar.

Esaterako, Danimarkan pasa den mendeko 1930eko 
hamarkadan jarri zen modan antzezle bat zeinak Marlene 
Dietrich eta Judy Garlanden lanak uztartzen zituen. Abesten 
eta dantzatzen zuen eta oso film alaiak egiten zituen. 
Ezustea izateaz gain, plazer handia ere izan da.Horrez gain, 

pandemia baliatu nuen 30 pelikula ikusteko eta liburua 
idazteko. Hori heldulekua izan zen garai horretan.

Drama kenduta, zeintzuk dira gehien agertzen diren 
generoak?

Azken 20 edo 30 urteetan, adibidez, zinema beltza. 
Nobela mota horiek oso ezagunak dira Suedian eta 
Eskandinavian, oro har, eta hori zineman islatzen da. 
Camila Lacksberg edo Jo Nesboren egokitzapenak dira 
batzuk.

Bestalde, badaude komediak, Uno tras otro esaterako, 
Coen anaiena dirudi: tiroketa pilo, hildakoak... Liluragarria. 
Egile zinema ere badugu... Gauza asko daude eta Dogma 
eta zinema independentearen garrantzia nabarmenduko 
nituzke. Topikoak apurtzeko lan ugari daude. Adibide bat 
jartzearren, Danimarkako Zaldi gorriak pelikula kostunbrista 
da eta rollo oso onekoa. Kontatzen du hiritar baten istorioa, 
herri txiki batera joaten baita bizitzera; ezagutzen du 
neska bat eta maitemintzen dira. Oso film polita da. 
Irribarre batekin ikusten duzu eta ematen du Mediterraneoan 
egindakoa, ez dirudi inondik inora eskandinabiarra.

Zinema eskandinaviarra osatzen duten herrien arteko 
ezberdintasunak agerikoak dira orduan?

Euren arteko koprodukzioak egiten dituzte Suediako, 
Norvegiako eta Danimarkako hizkuntzak, gainera, oso 
antzekoak dira. Finlandia eta Suediaren arteko harremanak 
ere egon dira. Adibidez, Finlandiako irla batzuetan hitz 
egiten da suedieraz eta Suediako toki batzuetan fi nlandieraz.

Hori bai, Islandia bere kabuz egon da beti. Hizkuntz 
germanikoa iden arren, garapen ezberdina izan du. Azken 
20 edo 30 urteetako zinema islandiarra bikaina da. Badaude 
genero beltzekoak, baina baita ekologiari edo emakumeari 
edo homosexualitateari lotutakoak ere. Gainera, nahasten 
dituzte paisaiak jendearen nortasunarekin...

Laponiar kultura badago ere, Finlandian, Norvegian, 
Suedian eta Errusian. Herri bat da, baina aberririk gabekoa. 
Samiak dira eta euren fi lme bat ere sartu dut. Bitxia da 
ere finlandiarren hizkuntza, batzuek uste zuten ni 
fi nlandiarrek nintzela izenagatik, antzeko soinua baitute 
fi nlandiarra eta euskarak.

Aurkezpenak egingo dituzue?
Bai, Gasteizen ziur, baina ez dakit noiz. 

kultura

“Finlandiako 
hizkuntzak 
sonoritate bitxia 
dauka eta maiz 
galdetu izan 
didate nire izena 
fi nlandiarra ote 
den”

Testua 
Aimar Gutierrez Bidarte  

Nondik datorkizu musikarekiko zaletasuna?
Oso gaztetatik hasi nintzen musika munduan. 7 edo 8 

urte nituenean hasi nintzen musika eskolan solfeo klaseak 
jasotzen. Gerora, musika instrumentu bat aukeratu behar 
nuenean egundoko zalantzak izan nituen. Pianoa hartzekotan 
nengoen, baina pianoa ezin duzu edonora eraman.

Bartzelonara joan ginen lagun baten etxera, gitarrak 
egiten zituen elementu desberdinekin eta gitarra jotzea 
erabaki nuen.

Denborarekin motibazioa galdu nuen, Amurrioko Musika 
Eskolara jo nuen arte. Bertan gitarra irakasle oso on batekin 
egin nuen topo, Aitor. Asko ikasi nuen eta abestera ere 
animatu ninduen.

Noiz hasi zinen zure abesti propioak idazten?
Irlandara joan nintzen ikastera urtebetez. Orduan ez 

nituen abestiak idazten baina asko praktikatu nuen 
gitarrarekin. Iazko itxialdian hasi nintzen idazten. Denbora 
soberan neukan eta animatu egin nintzen. Pare bat abesti 
sortu nituen eta egindakoa Egoitz Uriarteri bidaltzea 
proposatu zidan osabak. 

Berarekin grabatu nuen irailean estudioan nire lehenengo 
abestia: Esan ezin diren hitzak.

Bideoklipa ere grabatu genuen, kriston lotsa ematen 
zidan sareetara igotzeak baina oso harrera ona izan du, 
2.000 ikustaldi baino gehiago ditu YouTuben, eta jendeak 
entzuten jarraitzen du.

Nola gogoratzen duzu abestiak konposatzen hasteko 
prozesu hori?

Oso naturala izan zen guztia. Itxialdian ere ez neukan 
ezer berezirik kontatzeko, etxean nengoela eta atera nahi 
nuela. Hortik abiatu nintzen. Hasieran ez zitzaidan batere 
gustatzen nire ahotsa entzutea. Lagun bati bidali nion 
bere iritzia jasotzeko, asko gustatu zitzaion.

Udan leku guztietara eramaten nuen gitarra, hasi nintzen 
jendaurrean abesteko lotsa galtzen. Lagunek eta familiak 
asko animatu ninduten.

Noiz eman zenuen jauzia oholtza gainera igotzeko?
Musika eskolan nengoenean emanaldiak eskaintzen 

genituen taldean, jendaurrean agertzeari lotsa hori kentzen 
irakasten ziguten. Amurrio Antzokian eskaini genituen 
bertsio-kontzertu batzuk familia eta lagunen aurrean.

Ni bakarrik publiko aurrean azaldu nintzen lehenengo 
aldia urtarrileko euskal presoen aldeko manifestazioan 
izan zen, Aldai plazan 400 bat lagunen aurrean. Oso urduri 
egongo nintzela uste nuen, baina ez zen horrela izan. Ama 
ni baino urduriago zegoen. 

Oholtzara igo, arnasa hartu eta nire munduan murgildu 
nintzen.

Aiaraldea Ekintzen Faktorian eskainiko duzu zure 
lehenengo kontzertua, nola ari zara hori prestatzen?

Sorkuntza lanetan nago murgilduta. Hainbat abesti 
idatzi ditut azken urte honetan euskaraz, gaztelaniaz eta 
ingelesez. Faktoriako kontzerturako euskarazko abesti 
gehiago sortzen nago zentratuta. Cover batzuk ere prestatu 
ditut, Olatz Salvadorren kanta bat eta Izaroren baten bat, 
esaterako. Ez dakit zuzenean joko ditudan. Egoitz Uriarterekin 
ere elkartuko naiz emanaldia prestatzeko.

Zeintzuk dira zure erreferenteak?
Denetarik entzun dugu etxean, betidanik: aita eta osaba 

oso rockeroak dira, ama Silvio Rodriguezen zalea da... 
Azken aldian Izaro eta Idoia Asurmendiren kantak entzuten 
nabil, Idoia Asurmendiren disko berria asko gustatzen 
zait, buklean nabil entzuten.

Nola defi nituko zenuke zure estiloa?
Ez dakit egiten dudana sailkatzen, ez dut horretan 

pentsatzen. Pop? Rock? Auskalo! Nik uste dut entzundako 
guztiak utzi duela arrastoren bat sortzen dudan horretan. 
Eta hitzei dagokienean ere askotariko gaiak lantzen 
ditut, momentuan ateratzen zaidana islatzen dut.

kultura

“Euskarazko 
abestiak 
sortzen 
ari naiz 
Faktoriako 
kontzertuan 
aurkezteko”

MALEN ATXA CORBELLAk (Laudio, 2003) MATX EZIZENAREKIN 
SORTZEN DU. DUELA URTEBETE HASI ZEN ABESTI PROPIOAK IDAZTEN, ETA 
FAKTORIAN ESKAINIKO DU BERE LEHEN KONTZERTUA

Testua 
Txabi Alvarado Bañares

Enplegua Erregulatzeko 
Espedientearen aurkako 
pankartaren atzean jarri ziren 
CD Laudio eta Amurrio Clubeko 
jokalariak, hirugarren mailara 

igotzeko Ellakuriko zelaian 
jokatutako derbian. 

Altzarrate Kirol Taldeko eta 
Nanclareseko jokalariek ere 
gauza bera egin zuten, Arabako 
Ligaren barruan jokatutako 
partida baino lehen.

FUTBOLA

Eskualdeko futbolariek 
ere helarazi diete 
elkartasuna 
Tubacexeko langileei

Testua 
Aitor Aspuru Saez

Billal Ben Yechou gazte 
laudioarra Euskadiko K-1 
Txapelketan lehiatu zen 
apirilaren 17an. Bere lehen 
borrokaldi ofiziala izan zen eta 
txapeldunordea izatea lortu zuen. 
91 kilo azpiko kategorian eman 
zuen izena Hajime Klubeko 

BORROKA KIROLAK

Billal Ben Yechouk 
bigarren postua eskuratu 
zuen Euskadiko K-1 
Txapelketan

ESKALADA

Presoen aldeko aldarria 
Oroko haitzetara 
eraman dute Aiaraldeko 
eskalatzaileek

Testua 
Aimar Gutierrez Bidarte

Oroko haitzetako eskalada 
eremuan biderik ez zuen ezporoi 
batean hiru eskalada bide zabaldu 
dituzte Joxe Blanco eta Alfredo 
Hernandez aiaraldearrek.

U d a z k e n e a n  e s k a l a t u 
zuten aurrenekoz Izan Bidea 
Tontorreraino eskalada bidea, V+ 
zailtasunarekin kalifikatu zuten. 
Bi mendizaleen esanetan “kutsu 
alpinoko 45 metroko bide honek 
ez du parekorik kirol estiloko 
bideak nagusi diren Oroko 
eskalada eremuan”. 

Ordutik errepikapen asko izan 
ditu, “izaera berritzaile horren 
arrakastaren adierazle” Blanco 
eta Hernandezen arabera.

Bi bide berri
Eskalada lerroaren egokitze 

lanetan ari zirela aukera berriak 
atzeman eta otsaila-martxoa 
bitarte bide berriak zabaltzeari 
ekin diote: Alaitz (45m / IV+) eta 
Amnistia (40m / VI). Goiko bilgune 
amankomuna dute bideek, 
eta segurtasun instalakuntza 
paraboltez osatuta dago, hiru 
katedun bilgunez lagundurik.

Gauzak horrela estilo alpinoko 
sektore oso bat da bi aiaraldearrek 
Oroko haitzetan sortutakoa. Izan 
Bidea izenarekin bataiatu dute 
sektorea, eta Sabai Handi delako 
sektorearen amaieran aurkitzen 
da. Bi eskalatzaileek bideen 
krokisa biltzen duen txarteltxoa 
ere jarri dute inguruan.

Izan Bidea sektorea Oroko eskalada eremuko ezporoi batean aurkitzen da. Joxe Blanco

Izan Bidea 
izena jarri 
diote Oroko 
haitzetan 
zabaldutako 
estilo alpinoko 
sektore berriari

Arabako Emakumezkoen Liga. Altzarrate KT

kirola

gazteak eta Julen Igual 
Neko Gymeko kirolaria izan 
zuen aurrean.  Asier Arza 
entrenatzaileak adierazi du 
aurreikuspen guztiak bete 
zituela Billalek eta oso ondo 
egin zuela ringean: "Puntuetan 
galdu zuen esperientzia eta 
beso- eta hanka-zabalera 
handiagoko arerio baten 
aurka".

Billal Ben Yechou eta Asier Arza. Hajime Kluba

kirola
Testua Aitor

Aspuru Saez

Asturiaseko itzulian egon berri 
zara, zelan joan da?

Oso ondo nindoan, 9. sailkapen 
orokorrean. Igandean, ordea, 
erorialdia izan nuen. Erruberak 
ihes egin zidan eta barandaren 
azpitik erori nintzen sasi artera. 
Zorionez, ez nuen ezer hautsi. 
Minduta nago, baina entrenatzen 
eta lehiatzen jarraitzeko prest.

Euskal Herriko itzulian ere 
ondo ibili zara, nola heldu zinen 
Amurrio eta Laudio arteko 
etapara?

Euskal Herriko Itzulia hasi baino 
lehen buruan neukan etapa hori. 
B a n e k i e n  Wo r l d  To u r - e k o 
lasterketetan, nahiz eta sasoi onean 
h e l du ,  z a i l a  d e l a  p u n t a k o 
lasterkariekin aritzea. Hala ere, 
banekien nire eguna zela ihesaldian 
sartzeko eta aurretik egoteko 
lasterketa osoan.  Zaila da ihesaldia 
hartzea, jende askok hartu nahi 
baitu. Suposatzen nuen Altuben 
izango zela, baina ez non. Mendatea 
ezagutzea abantaila izan zen 
niretzat eta, egia esanda, ni ez 
nintzen egon behar talde horretan, 
beste taldekide batzuen lana zen.

Nik eskopeta kargatuta nuen, 
espero nuen hor izatea, eta indarrak 
izan nituen ihesaldian sartzeko. 
Dena den, oso azkar gertatu zen 
eta taldekideek ondo egin zuten, 
lehenengo kilometroetan aurrean 
egon ziren, baina ihesaldia goian 
hasi zen. 

Altubera igo ginen eta txirrista  
horietan egin zen, Murgian sartu 
aurretik. 

Nola bizi izan zenuen ihesaldia?
Egun berezia izan zen niretzat, 

etxeko errepidetan Euskal Herriko 
Itzuliko ihesaldian egotea polita 
izan zen.  Errepide ertzetan 
ezagutzen nauen jende askok 
animoak eman zizkidan.

7 minutuko abantaila izatera 
heldu ginen, tropelari dagokionez, 
baina bagenekien harrapatuko 
gintuztela amaieran. Taldearen 
helburua zen ihesaldian egotea 
eta mailot laranja erakustea eta 
lortu genuen.

Nola sumatu zenuen babesa 
errepidean, ziztu bizian joanda?

Adibidez, Kataluniako lasterketa 
antzekoa zen, baina hemen bazter 
guztietan dago jendea animatzen 
eta, bereziki, Euskaltel taldea. Babes 
horrek plusa ematen dizu. Topera 
joaten zarenean, badakizu beste 
puntu bat gehiago eman behar 
duzula jendearen animoengatik. 
Laguntzen du.

Ermualdeko aldapetan zure 
lagun ugari zeuden zain, zu 
babesteko. Nolakoa izan zen une 
hori?

Tropelak Malkuartu hasi baino 
lehen harrapatu zuen ihesaldia. 
Hor geundenok erritmoa moteldu 
genuen helmugara heltzeko, 
indarrak gordeta. Gero banekien 
lagunak egongo zirela Ermualdeko 
aldapetan eta lasai-lasai igo nituen 
aldapak, publikoarekin gozatzen.

 Zer etorri zitzaizun burura une 
horretan?

Giro horrekin gozatu nuen, 
lagunak malda gogorrenean zeuden 
zain eta oso gozagarria izan 
zen. Irribarrea. Irribarretsu igaro 
nintzen lagunen aurretik. Txikitan 
joaten nintzen lasterketak ikustera 
eta Euskaltel taldeari animoak 
ematera. Orain ni taldeko kidea 
izatea eta zaleek ni animatzea, 
txikitatik nuen ametsa betetzea 
da. Hunkigarria izan zen. Etxean 
lasterketa ona egitea berezia da.

Nola baloratzen duzu etapa eta 
egindako Euskal Herriko Itzulia?

Ondo egin dudala uste dut. 
Sestaoko etapan 31. postuan 
sailkatu nintzen.  Hurrengo 
egunean nire helburua zen 
ihesaldian egotea edo sailkapen 
postu ona eskuratzea eta lehenengo 
xedea lortu nuen. Horregatik, pozik 
nago.

 Nolakoa da lehiatzea Roglic 
e d o  C a r a p a z  b e z a l a k o 
txirrindulariekin?

T x i k i t a t i k  n a h i  i z a n  du t 
txirrindulari onenekin lehiatu eta 
aurretik ere lehian egon naiz 
eurekin. Ikusten duzu txirrindulari 
oso onak direla eta zure aurretik 
daudela puntu askotan. Hala ere, 
balio du eurak ikusteko eta ikasteko 
nola egiten dituzten gauzak.

Zeintzuk dira zure hurrengo 
erronkak?

Bi aste barru Mallorca Challengera 
noa taldearekin eta jarraian 
Andaluziako Biran parte hartuko 
dugu ere, maiatzaren 18tik 22ra.
Horren ostean atseden txiki bat 
hartuko dut eta denboraldiko 
bigarren txanpari helduko diot.

“Ametsa 
betetzea da 
Euskaltel 
taldearekin 
lehiatzea eta 
zaleen animoak 
jasotzea”

GOTZON MARTIN (Orozko, 1996) ASTURIASETIK 
ETORRI BERRIA DA. TXIRRINDULARIAK ESKUALDEKO 
ZALEEN BABESA JASO ZUEN ERMUALDEKO ETAPAN. 
EUSKAL HERRIKO ITZULIAZ MINTZATU DA.

“Altubeko 
ihesaldian 
egotea zen 
nire helburua 
eta lortu egin 
nuen”

herriko plaza

ERRAZA

Denborapasak

DENBORAPASEN SOLUZIOAK Sudoku, hitz-gurutzatu eta hitz gezidunen soluzioak webgunean ikusgai: http://www.aiaraldea.eus/users/denborapasak

ZAILA

Nekane
Zorionak Nekane! Gurea da 
garaipena! Jo ta ke irabazi arte!

Pikete Style

@
BIDALI 
ZURE
ZORION  
AGURRA! 

Samu
Ikasle, kazetari,  hezitzaile edo 
aktore.Segi urte luzez bazterrak 
nahasten orain bezain dotore!

Lagunak

Zozketak

Parte hartzeko sartu www.aiaraldea.eus atarian
Zozketaren data: maiatzaren 14an, 12:00etan. 

Enrique Arberas 
biologoaren 
Perretxiko: 
el oro blanco 
de los vascos 
liburua

Josu
Asteburuan ospatuko dugu 
mendian;) 
Bien bitartean, gozatu bizitzaz!

Lagunak

Leire
Zorionak pitxiflori! 
Kendu pircing-a. Maite zaitugu

Nun

Idatzi zure mezua eta bidali argazkia agurrak@aiaraldea.eus helbidera eta Aiaraldea.eus atarian plazaratuko dugu. 
Martxoaren 24an argitaratuko da hamabostekariaren hurrengo zenbakia. 

IRAKURKETA 
GUNEA

 JOLAS GUNEA

GOSE HANDIKO BELDARRA
Idazleak: Erik Carle
Itzultzailea: Koldo Izagirre
Haur txikientzako diseinaturik dagoen ipuin 
honek, haurra jolasera animatzen du. Ipuina 
manipulatzera eta gozatzera.
Beldar baten bizitza kontatzen digu, 
metamorfosia azalduz, hasieratik bukaerara.

FAKTORIAKO 
JOLASGUNEA
LEKUA: Laudio (Araba)

AZALPENA: 
Faktoriak haurrentzako bi gune ditu.

GUNE FINKOA
Egunero irekita egongo da gune finko hori. Haurrek 
bertan jolastu ahal izango dute bertan topatuko 
dituzten elementuekin.

Garapen fasean dagoen jolaslekua, 4 etxolaz 
osatua dago. Eskalatu, lasai egon, irristatu,  korrika 
egin... hainbat aukera eskaintzen dituzte etxola 
hauek. 
Esan bezala, haurraren jolasaren eta beharren 

LURRAREN TAUPADAK
Idazlea: Jon Arretxe
Adina: 12 urtetik gora
Pertsonaia tribu bateko kidea da. Bere 
emozioak irakurri ahalko ditugu zehaztasunez. 
Mitoetatik abiatu eta gaur egunera salto 
egingo du liburuak.Liburuan ekintzaz beteriko ibilbidea egiten du 
pertsonaiak: bizinahia, heriotza, maitasuna... eta beste hainbat gertakari 
eta sentipen tartekatuko ditu.

Gure hiriak eta bizitza, naturari bizkarra 
emanez eraikitzen ditugu eta ondorioz modan 
jartzen ari dira orain natura bainuak. Natura 
garela ere ahaztu egiten dugu askotan, gu 
naturako izaki gisa, behar beharrezkoa dugu 
naturako beste izakien presentzia.

Haur bat askatasunez naturgune batean 
ikustea besterik ez dago, naturak ematen 
digunaz konturatzeko. Ohikoan harreman 
hori ez izatekotan, hasieran egokitzapen fasea 
beharko du, gure hirien estresa alde batera 
utzi behar du. Beraz, denbora eman, eta 
orduan ikusten da zelan naturak haurraren 
jolasa baretzen duen.   Zuhaitz batera igotzeko 
lasaitasuna eta kontzentrazioa beharrezkoak 
dira, baita loretxo bat aztertzeko edo txingurri 
batekin batera ibilbide bat egiteko ere.

Gure inguruko izakiok bi indarren artean 
erabakitzen ematen dugu bizitza, biofi lia 
eta nekrofi liaren artean. Lehenengoa bizitza 
maitatzean datza, naturarekin dugun berezko 
konexio horri dagokion kontzeptua da eta 
errespetuari eta bizitza sortzeari egiten dio 
erreferentzia.

Bigarrena, aldiz, izakion berezko naturaren 
aurka joaten diren ekintzei dagokio, 
norberekerian oinarritzen da eta indarkerian 
du bere oinarririk sendoena. Bizitza 
suntsitzean datza.

Gure berezko naturari bizkarra ematen 
diogunean, emozioen mundua eta bizi-
inteligentzia alde batera uzten ari gara, gure 
bizi bulkadak itxi egiten baditugu naturaz 
geroz eta baztertuago egongo gara eta bizitza 
suntsitzeari ekingo diogu, sortzeari baino.

Izakion gure barnean dugu urte luzeetako 
berezko bizi-inteligentzia, kasu egin eta goza 
dezagun izakion berezko naturarengandik eta 
naturako izakiengandik.

HEZKUNTZA FAKTORIA
KOKORIKO

Biofi lia

arabera garatzen joango den espazioa da. 
Sareak, zuloak, presak, sokak... gehituz joango 
gara elementu hauei.

EKINTZA SORTA
 Adin-tarte ezberdinei zuzendutako 
ekintza ugari prestatuko ditugu Faktorian. 
Horrela jolasera gune zainduak prestatuko 
ditugu ekintzen arabera.
 Adin-tarte eta pertsona bakoitzak 
behar ezberdinak dituela jakinda, hauetara 
egokitutako eskaintza egingo dugu, espazioa 
mimoz antolatuz.
 Artea, mugimendua, autonomia, 
natura, ahalduntzea... dira ekintzen arabera 
sortuko ditugun espazio hauen oinarriak.
Maiatzaren 15etik aurrera, etorri gurekin 
gozatzera!

HAURRENTZAKO FAKTORIA!
NERABEENTZAKO FAKTORIA!
FAMILIENTZAKO FAKTORIA!  

AIARALDEKO HEZKUNTZA FAKTORIA

SOLUZIOAK

Kontra

Tellería 2, Laudio (Araba)
94 672 65 43// info@

grafi ksarea.ecom

EGUNKARI HAU LAGUNTZEN DUTE:

SUEDIA

DESKRIBAPENA

Eskandinaviar 

penintsulako ekialdean 

kokatutako herrialdea da 

Suedia. Europako botgarren 

estaturik handiena da 

azalerari dagokionez.

Suedia monarkia 

parlamentarioa da 1806an 

onartutako konstituzioak 

jasotzen duen bezala. Gaur 

egungo erregea Karlos 

XVI.a Gustavo da.

AZALERA

449.964  kilometro koadro.

BIZTANLEAK

10,3 milioi biztanle.

HIZKUNTZA

Suediera. 

Argitaratzailea: 
Aiaraldea Kooperatiba Elkartea
Tirada: 10.000 ale. 
Maiztasuna:  Hamabostekaria
Lege gordailua:  BI-1230-2013 
Posta elektronikoa:
egunkaria@aiaraldea.eus
agenda@aiaraldea.eus
agurrak@aiaraldea.eus
Publizitatea: publizitatea@komunika.eus
Tlfnoa: 688 62 53 94
Helbidea: Nerbioi Kalea 12, behea. 
Laudio. Araba. 01400
Telefonoak: 94 656 85 54/688 62 59 00 
Web-gunea: www.aiaraldea.eus
ERREDAKZIO OHARRA: Aiaraldea 
Aldizkariak ez du bere gain hartzen 
iritzi artikuluetan, zein egindako 
elkarrizketetan adierazitakoaren 
erantzukizuna.

ESKER BEREZIAK BANATZAILE 
BOLUNTARIOEI:
Aitor Fernandez de Pinedo, Jon Catalan,  
Christian Alemany, Aitziber Alava, 
Endika Arribas, Jabi Asurmendi, Iñaki 
larrakoetxea, Elixarraitz Mendiguren, 
Gemma Corbella, Lander Ria, Cristina 
Gonzalez, Eunate Molinuevo, Andima 
Landaluze, Xabi Ugalde eta Alberto 
Martinez

Aiaraldetik mundura

“Gauza asko ditugu Suediako gizarte 
eredutik ikasi beharrekoak” 

Zenbait hilabete daramatzazu 
Suedian, zergatik joan zinen 
bertara?

Ur r i a n  h e l du  n i nt z e n 
Stockholmora. Joan den urtean 
amaitu nuen Turismo Gradua, 
eta egoera, oro har, oso ondo ez 
dagoenez, lehengusuek beraiekin 
Stockholmora joatea proposatu 
zidaten denboraldi batez umezain 
gisa lan egiteko eta, aldi berean, 
ingelesa praktikatzeko. 

N o l a k o a  d a  z u r e 
egunerokotasuna bertan?

Astean zehar egiten ditudan 
ekintzak ez dira oso interesgarriak 
egia esanda, ingelez eskolak 
ditut, 2-3 ume zaintzen ditut 
eta familiarek in egoteaz 
gozatzen dut. Asteburuetan, 
berriz "turisteo" pixka bat egitea 
gustuko dut.

Oso desberdinak dira bertako 

ohiturak? Zerk harritu zaitu 
gehien?

Esan beharra dago, gizarte 
eta kultur desberdinak garela. 
Lehenik eta behin, gastronomia 
oso desberdina da, eta aipatzekoa 
da, mota guztietako saltsak 
dituztela. 

Nabarmendu beharra dago, oso 
leialak direla marka nazionalekin, 
etxe guztietan (edo gehienetan) 
aurki ditzakezun altzariak edo 
dekorazio-objektuak baitaude. 
Hala ere, azpimarratu beharra 
dago, kultura bakoitzaren 
tradizioekiko lehialtasuna 
dela euskaldunok suediarrekin 
komunean duguna.

Egunero topatzen ditut 
herrialde honetako kulturari 
buruz harritzen nauten gauzak. 

Gar rantzitsuena, gizar te 
aurreratua dela pertsonen 
eskubideei dagokienez, bai lan 
arloan, baita arlo pertsonalean. 

Baita ere, ingurumena zaintzeari 
dagokionez oso kontzienteak 
direla. Bukatzeko, aipatzekoa 
da, Stockholmon bizi ahal zarela 
suediera jakin gabe, ia biztanle 
guztiak ingelesa dakitelako.

Nola definituko zenuke 
Suediako gizartea?

S u e d i a n  a s k a t a s u n a , 
demokrazia, berdintasuna, 
osasu na edo her r ita r ren 
ongizatea neurtzen dituztela 
nabarmentzekoa da.Suediako 
gizartea berdintasunezkoa eta 
oso antolatua da. Baita ere, 
nazioar teko pentsamoldea 
daukatela, eta pentsamolde-
desberdintasunarekin bat egitea, 
lehengo aldiz zaila den gizartea 
dela. 

Aipatzekoa da ere, belaunaldien 
arteko aldea ere nabarmentzen 
dela, hau da, adineko pertsonak 
ez dira gazteekin elkartzen,  

kontraesana dirudien arren, 
helduak oso tradizionalak 
direlako. Gauza asko ditugu 
gizarte honetatik ikasteko

Nola bizi izan duzue COVID-19ak 
eragindako pandemia? 

Egia esanda, Estocolmora heldu 
nintzen egunean nahiko harriga-
rria izan zen, inork ez baitzuen mas-
kararik erabiltzen, jende asko ze-
goen kalean, eta itota sentitu nint-
zen, izan ere, nahitaezko maskara-
tik nentorren, establezimendue-
tako edukiera mugatua, distantzia 
soziala eta ia 3 hilabeteko itxialdia. 

Suedian ez dute inoiz nahitaezko 
berrogeialdirik egin, murrizketa 
bakarra dago: gaueko zortzietatik 
aurrera alkoholik ez saltzea, beste 
guztia gomendioak dira. 

Horregatik, garraio publikoan ba-
zoaz edo denda batera sartzen baza-
ra, maskararik ez duen jende asko-
rekin egin dezakezu topo.

Irati
Gonzalez Vizan
JAIOTERRIA
URDUÑA (1997)

BIZILEKUA
STOCKHOLMO (SUEDIA)

BIDAIAREN ZERGATIA
FAMILIA BISITATU ETA INGELESA PRAKTIKATU

Gonzalez VizanGonzalez VizanGonzalez VizanGonzalez VizanGonzalez VizanGonzalez Vizan

STOCKHOLMO (SUEDIA)

Gonzalez VizanGonzalez VizanGonzalez VizanGonzalez VizanGonzalez VizanGonzalez Vizan
JAIOTERRIA
URDUÑA (1997)

BIZILEKUA
STOCKHOLMO (SUEDIA)

BIDAIAREN ZERGATIA

Gonzalez Vizan

STOCKHOLMO (SUEDIA)STOCKHOLMO (SUEDIA)

FAMILIA BISITATU ETA INGELESA PRAKTIKATU

ZoomViewer


